
UKA 2018/146 

15/10-2018 

Nivi Olsen 

Inatsisartut Suleriaasianni § 33 naapertorlugu aalajangiiffigisassatut siunnersuut imaattoq matumuuna 

saqqummiuppara:  

  

Meeqqat atuarfianni pisortatut atorfeqartut pisortatut ilinniarsimanissaannik piumasaqaateqalernissap 

pitsaaqutai pitsaanngequtaalu pillugit qulaajaasumik Naalakkersuisut UKA2019-imut nassuiaammik 

saqqummiussinissamik peqquneqarnissaannik  Inatsisartut aalajangiiffigisassaattut siunnersuut.     

 (Inatsisartunut ilaasortaq Sofia Geisler, Inuit Ataqatigiit) 

 

Demokraatiniik qujarusuppugut IA-meersup Sofia Geislerip imaattumik siunnersuummik 

saqqummiussineranut.  

Siullermik oqaatingerusuppara demokraatiniik isumaqatingilluinnaqqissaaratsigu meeqqat atuarfiini 

pisortat pitsaanerpaamik pinginnaaneqarlutik aqutsisutullu ilinniangaqarlutik aqutsisuusinnaanermut 

aatsaat periarfissinneqarnissaat. 

Ullumikkut inatsiseqarpugut, meeqqat atuarfiannut inatsit pitsaasoq, taannalu ukiut qulit sinnerlugu 

pisoqaassuseqarpoq, taamaakkaluartoq inatsit ulloq manna tikillugu suli atuutsilerneqarsimanngilaq. 

Tassani sooq atuutsilersimannginnera maani taakkartussanngilara peqqutsilli amerlaqaat. Ilaatsigut 

polikkikkut uangut aqutsinerput peqqutaanerpaajuvoq, kinguneqartsitsineq pikkoriffinginnginnatsigu 

inatsisiliagut malinneqanngikkaangata ingammik inuiaqatingiit suliffeqarfiini.  

Tamatta nalunngilarput, aamma misissuinerup EVA-p takutippaa atuarfiit aqutsisui annertoorujussuarmik 

atuarfiup ingerlalluannginneranut ingerlalluarneranulluunniit aaliangiisuusut.  

Tamaattumik nalunngereerparput qanoq annertutigisumik aqutsisut pikkorissusaat pinginnaasaallu 

meeqqatta siunissaanut pisinnaasaannullu sunniuttussaasut.  

Taassumap saniatigut sumiluunniit suliffeqarfinni pisortat, namminersortullu suliffeqarfiinni nalunngilarput 

pisortat qanoq sunniuteqartarnersut. Angusanut aaliangiisuunerpaapput aqutsisut.  

Aaliangiiffingisassatut siunnersuut una imak isikkoqartillugu demokraatiniik isumaqarpugut 

Naalakkersuisunut atorfilittanullu nukinnik atuilussinnartitsissasoq. Taamaattumik itingartinneqarnissaa 

innersuukkusupparput, nukiillu meeqqat atuarfiata inatsisaanut piviusunngortitsinissamut kommunit 

suleqatingalugit Naalakkersuisut peqqullugit, ilaatigut inatsisip nutarternissaanut suleqatiseraatsigit IA, 

siunnersuuteqartorlu ikioqatingiilluta inatsisissaq nutaaq piumasaqaatilersinnaavarput meeqqat atuarfiani 

aqutsisut siunissami takussutissalimmik angusaqarnissaanik isumaqatingiissusiortalersillugit, qallunaatut 

taallugu (resultat kontraktilerlugit) aqutsisinnaanisaat innersuullugu. Angusat pitsaasut qulakkeerumallugit.  

Allarpassuartigut suliassat ingerlatissavagut, atorfilittat Naalakkersuisullu sulinerat pitsaanerusumik 

atortariaqarparput. Aamma kommunit suli pitsaanerujussuarmik suliaq kivittariaqarpaat inatsillu aamma 

uangut inatsisartuni qulakkeertariaqarparput, inatsisiliangut pinngittooratik piviusunngortinneqarnissaat.  

Neriulluta suleqatingiissutingilluarumaaripput meeqqat atuarfiat aammalu inersuup avataani 

eqqartuilluarnissarput kissaatingalugu siunnersuut ima isukkoqartillugu itingartinneqarnissaa 

demokraatiniik innersuussutingaarput, sulili pitsaanerusumik naalakkersuisut oqaloqatiginissaat 

tissaatingalugu ataatsimoorussamik naapiffeqarniassangatta.  

 

 

 


